
      CONCELLO DE VIGO

CONCELLERÍA DE EDUCACIÓN

                      I.M.E.

BREVE CURRÍCULUM PARTICIPANTES NO RECITAL POÉTICO-

MUSICAL CONMEMORATIVO DO CENTENARIO DE CURROS ENRÍQUEZ

· Jesús Sueiro (Presentador), nado en Vigo, cursa estudios na Escola de Peritos Industriais e a Escola de Comercio de Vigo na que remata co grado de Profesor Mercantil. Inda que tarde e animado pola súa nai, decide iniciar estudos de música e cursa violín, solfeo, armonía. Como “diletante” formou na Orquestra de Cámara de Vigo da que foi secretario e xerente e cofundou a Orquestra Clásica de Vigo a súa segregación do Conservatorio de Música, da que foi o seu primer presidente e impulsor en estreita colaboración con Manuel Martinez Alvarez-Nava.

Formou parte do comité asesor musical de Caixanova; puso en marcha a edición da revista “Anacrusa” de contido musical; coralista e presidente do Coro Clásico de Vigo; na actualidade é presidente da Sociedade Filarmónica de Vigo á que leva vinculado máis de cincoenta anos.Á súa xubilación interesouse polo arte escénico integrándose no grupo de teatro da Aula da 3ª idade de Vigo e posteriormente realizou os cursos da Escola Municipal de Teatro. Participou en numerosos cortos e como actor de reparto na serie da TVG “Fios” no papel de Moledo e no mediometraxe “Gutbai Charlie” no papel de Antón. 

· A Orquestra  da  Escola Municipal de  Música de Vigo nace no ano 2000 no seno do propio Centro. O seu estreo realizouse no Auditorio do Concello de Vigo o 21 de novembro de 2000. Esta agrupación ten como finalidade interpretar e divulgar a música dun xeito didáctico e lúdico.

Durante estes anos realizou innumerables concertos, actuou no Teatro Municipal de Olot (Girona),  no concerto “día internacional da música no Auditorio “Martín Codax” do Conservatorio Superior de Música de Vigo, no Concerto “día das letras galegas” en Santiago de Compostela e  concertos en distintos lugares da xeografía galega, en Ribadeo, Porriño, Allariz, Zaragoza, etc.

Ademais ten desenvolvido varios programas didácticos, “O Carnaval dos Animais”, “Moldava”, e realizado varios concertos na cidade de Vigo organizados pola Concellería de Educación do Concello de Vigo. 

Anualmente realiza un programa de concertos nas actividades organizadas pola Escola Municipal de Música de Vigo cun grande éxito de crítica e público: Concerto “Serán Ceciliano”, Concerto de Nadal, Concerto de Entroido, Concerto Novosmúsicos no Auditorio do Centro Cultural Caixanova,  Concerto didáctico “Música e Movemento” e Concerto “Día Internacional da Música”. 

·  A Escola Municipal de Danza e Percusión Tradicional do Concello de Vigo, fundouse no ano 1939 para asistir a unha concentración en Medina do Campo. Dende o ano 1942 no que se iniciaron os concursos nacionais, participou nestes cun éxito continuado, acadando varios premios. Ten actuado prácticamente en todo o mundo, chegando a actuar en Oriente Medio durante un mes no ano 1964.  Está en posesión das seguintes distincións: Placa do Concello de Vigo (1958), Premio Reconquista de Vigo (1964), Premio Nacional de TVE (1966), Medalla de ouro, unha de prata, cinco de bronce e cinco primeiros premios de gaitas e premio ao mellor bailarín nas Xornadas do Floclore Galego de Santiago de Compostela.

Representou a Galiza no Festival Intercéltico de Lorient nos diversas edicións. Tamén representou á cidade de Vigo no ano 1983 cando foi o “Irmanamento” das dúas cidades. No mes de outubro do ano 1986 o grupo intégrase no Concello de Vigo, para a si ser grupo oficial denominándose “O Tarabelo”, que se nutre dos 350 alumnos/as que ten a Escola.

Nas súas actuacións acompáñase sempre do grupo tradicional “Airiños do Parque de Castrelos”. Dirixe o grupo dende o ano 1965 Wenceslao Cabezas, máis coñecido por “Polo”, director da Escola Municipal de Danza. Vigués distinguido no ano 1993 e Medalla de Galicia no ano 1998. No ano 2005 a Escola foi nomeada “Viguesa Distinguida”. Tamén é merecedor da medalla de Prata da Federación de Bandas de Gaitas de Galicia no ano 2002 e medalla de honra do Gaiteiro de Soutelo no ano 2003.

· Cándido Cabaleiro Paz (Pianista), estudou Piano no Conservatorio Superior de Música de Vigo, no que rematou o grao superior. Recibe clases da profesora Vladimira Smausova ao tempo que remata a Diplomatura de Mestre de Educación Musical pola Universidade de Vigo.

Como intérprete ten actuado con formacións de distinto sino como a Orquestra Clásica de Vigo, Ensemble de cordas 430, cuarteto Caramuxo, o Coro de Cámara A Laranxa ou o grupo de música antiga E-Ultreia, pianista acompañante dos cursos de técnica vocal organizados por Camerata Ad Libitum.

En canto ao repertorio vocal ten traballado coas sopranos Raquel Sestelo, Mónica Nut e Beatriz Riobó e co barítono Eliseu Mera.

Na actualidade traballa como profesor de piano e pianista acompañante na Escola Municipal de Música de Vigo.

· Beatriz Riobó Agulla (Soprano) , é Licenciada en Filoloxía inglesa pola Universidade de Vigo, Título Superior de Canto polo Conservatorio Superior de Vigo, Diplomada en gaita no mesmo centro, posgrao en canto polo Royal Collegue of music de Londres. Na actualidade é profesora de canto no conservatorio profesional de música de Vigo e ademáis alumna do aula de gaita e percusión no conservatorio de música popular creado no Escola Municipal de Artes e Oficios de Vigo (EMAO)

·  A Escola Municipal de Teatro, foi creada no ano 1999 polo Concello de Vigo a través da súa Concellería de Educación. Actualmente é punto de referencia teatral para todos aqueles vigueses/as que se queiran iniciar no mundo teatral. A escola acolle alumnos de todas as idades nos seus grupos de nenos, novos e adultos. Hoxe contamos coa participación dalgúns dos seus alumnos dos grupos de adultos que xunto coa Escola Municipal de Música, prepararon esta dramatización e recital poético-musical.

· Rodrigo Romaní é fundador e ex-compoñente de Milladoiro, fundador do Conservatorio de Música Tradicional da EMAO de Vigo, profesor de Arpa e de Historia da Música Galega. Ten colaborado con nomes como The Chieftains, Alan Stivell, Paul Winter, Martin O'Connor, a Real Filharmonía de Galicia, a Orquestra de Cámara Reina Sofía a Orquestra Sinfónica de Galicia ou a irlandesa RTE. Foi productor de Susana Seivane, Treixadura. Ten dezaseis discos publicados con Milladoiro e dous en solitario. Premios como  Galego Egrexio, Pedrón de Ouro, Goya á mellor Banda Sonora, María Casares á mellor Banda Sonora, Vieira de Plata ó Mérito Artístico.

